
KUNDSCHAFTSAUSSAGENVOR DEM ZUGER STADT- UND AMTSRAT UEBER EINEN

STREIT ZWISCHEN KARL JOSEF BOSSARD UND LUD¬
WIG STEINBRUECHEL

"Heinrich Gugerlin,  undt die Wihrtin von Rumeldickhen [Rwnentikon]

und Peter Meyer  von Niderkham auch [der ?] Karrer von Frawenthal , Zeügen

nach gethanem Eidtlichem ansinnen vor herm Obervogt [von Cham] hauptm . Martin

Brandenberg  undt meiner underschribnem , das verschinnen sontag vor

14 tagen er Gugerlin Zue Rumeldickhen mit dem Meister Beckh Zuo frauwenthal

Carli Joseph Bossart undt dem Karrer Ein Ehrentrunckh genossen , under andern

gefüerten freündtlichen Discursen habe gesagter Meister Beckh gesagt , es gange

disseren Zeiten dem Keisser [Leopol  dl . ] woll undt entgegen dem Türchen

JJebel , schade Jhnen aber nichts undt sye niemandt anders ursach als der dönk-

heli [gemeint den von den Türken unterstützten , 1682 zum Gegenkönig von Un¬

garn ernannten Imre T ö k ö ly ] . Worüber Jhme Ludi steinbrüchel von Maschwan-

den welcher bey einem Anderen Tisch bey 3 andern von Maschwanden getrunckhen

entsprochen , der dönkheli sige so guet , als der Keisser , auch sye sich nit

zue Verwunderen , man habe in der gantzen weit wegen des türchen Undergang undt

Niderlag betten müessen , darüber Beckh geantwohrtet ess Sye nit Ohne sye ha¬

ben auch mindter betten , undt sye der meynung das durch fürbitt der Mueter

Gotes auch so vil gefruchtet , undt zuo wegen bracht.

Auff diss hin habe Ludi steinbrüchel gesagt Sye fragen unser Frauen nichts

nach , sye sye ein weib wie Ander weib . Darauff habe der Meister Beckh widrumb

gesagt sy haben ein faullen Ketzerischen Glauben , haben solchen von Niemandt

als dem Uolrich Zwingli  n , den Man Viertheilt , undt dem teüffel zuoge-

schicht undt wan sie auff dem Ketzerglaüben fortleben Werdens gliecher maas-

s.en dem Teüffel Zuo kommen.

Der Karrer von frauwenthal bezeuget obiges alles Zuogliech heut den 14 No-

vembris 1685 [ ! ] Jn beysein H. Riter undt Lantaman [Beat Jakobi . ]



Zur Lauben mit ccnhang das sie wol mit wein befeuchtet gewessen , disem let-

stem anhang auch heinrich Gugerlin.

Mr . Carli Joseph Bossert beckh zue Frawenthal bestettiget obige Kundtschafft

Sagen von Worth zue worth , beschach vor Vollkhomnem Statt und Ambtrat den

5 . Septembris A° . 1686 . "

- Blatt 7V und 8 leerKopie [ ? ] AH 42 , 7 - 8

